	ՀԻՄՆԱՎՈՐՈՒՄ

<<Հայաստանի Հանրապետության կառավարության 2006 թվականի փետրվարի 2-ի N249-Ն որոշման մեջ լրացումներ և փոփոխություններ կատարելու մասին>> Հայաստանի Հանրապետության կառավարության որոշման նախագծի

	1.
	Անհրաժեշտությունը

	
	2012 թվականի հունվարի 7-ին ուժի մեջ է մտել «Հայաստանի փրկարար ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՕ-305-Ն օրենքը (այսուհետ` Օրենք): Օրենքի ընդունման հիմնական նպատակն է եղել  հստակեցնել Նախարարության և Փրկարար ծառայության գործառույթներն ու խնդիրները, կառուցվածքը փոփոխությունների միջոցով դարձնել խնդիրներին  առավել համապատասխանող, միմյանց կրկնող ստորաբաժանումները միավորել, առավել արդյունավետ օգտագործել Նախարարության համակարգի ռեսուրսները, վերաբաշխել փրկարարական ծառայության պաշտոնների նշանակման եւ կոչումների շնորհման իրավասությունները, Նախարարին վերապահելով փրկարարական ծառայության սպայական կազմի նշանակման, կոչումների շնորհման իրավասություններ, հնարավորինս կենտրոնացնել, պարզեցնել եւ հստակեցնել ֆինանսական ու նյութատեխնիկական միջոցների ստացումը, բաշխումը, նվազեցնել ծախսը, տնտեսված գումարներն ուղղելով Նախարարության խնդիրների իրականացմանը, Փրկարար ծառայությունն, առանձնացված ստորաբաժանման կարգավիճակով, ընգրկել Նախարարության կառուցվածքում և այլն:

	2.
	Ընթացիկ իրավիճակը և խնդիրները

	
	Հայաստանի  Հանրապետության կառավարության 2006 թվականի փետրվարի 2-ի N249-Ն որոշմամբ սահմանվեցին փրկարարական ծառայության համազգեստի ձևը, տալու կարգը և օգտագործման ժամկետները: Նույն որոշմամբ նաև սահմանվել է այդ ժամանակ ՀՓԾ աշխատակազմում ընդգրկված Պետական հրդեհային տեսչության ծառայողների, <<Հրդեհային անվտանգության մասին>> ՀՀ օրենքով նախատեսված, համազգեստի ձևը:

Բարեփոխումների արդյունքում Հայաստանի Հանրապետության արտակարգ իրավիճակների նախարարության կազմում ներառվեցին Փրկարար ծառայությունը և Պետական հրդեհային և տեխնիկական անվտանգության տեսչությունը: Համազգեստի կրման փորձի արդյունքում անհրաժեշտություն է առաջացել լրացումներ և փոփոխություններ կատարել համազգեստի ձևի մեջ` ծառայության կրման հարցերն առավել արդյունավետ դարձնելու նպատակով:Ներկայումս փրկարարական ծառայողների համար նախատեսված են մի քանի տեսակի համազգեստ, իսկ պետբյուջեով հատկացված միջոցները չեն բավականացնում ապահովելու համար: Նախագծով սահմանվում են երկու տեսակի համազգեստ: Միաժամանակ գործող որոշման մեջ ամրագրված է, նախկին Պետական հրդեհային տեսչության` նախկին Հայաստանի փրկարար ծառայության կազմում գործելու հանգամանքը, այնինչ Տեսչությունը 2010 թվականին ներառվել է ՀՀ արտակարգ իրավիճակների նախարարության կառուցվածքում, իսկ 2011 թվականին վերանվանվել է Պետական հրդեհային և տեխնիկական անվտանգության տեսչության:
ՀՀ վարչապետի 22.02.2012թ. N153-Ն որոշմամբ հաստատվել է ՀՕ-305-Ն օրենքի կիրարկումն ապահովող միջոցառումների ցանկը, որի 18-րդ կետի համաձայն ՀՀ կառավարության քննարկմանը պետք է ներկայացվի <<Հայաստանի Հանրապետության կառավարության 2006 թվականի փետրվարի 2-ի N249-Ն որոշման մեջ լրացումներ և փոփոխություններ կատարելու մասին>> ՀՀ կառավարության որոշման նախագիծը :

	3.
	Բնագավառում իրականացվող քաղաքականությունը

	
	Իրականացվում է Հայաստանի Հանրապետության կառավարության 2006 թվականի փետրվարի 2-ի N249-Ն որոշման համապատասխանեցում <<Փրկարար ծառայության մասին>> ՀՀ օրենքին  և Հայաստանի Հանրապետության արտակարգ իրավիճակների նախարարության համակարգում կատարված բարեփոխումների արդյունքում ընդունված Հայաստանի Հանրապետության կառավարության որոշումներին: 

	4.
	Կարգավորման նպատակը  և բնույթը

	
	Ապահովվում է ՀՀ վարչապետի 22.02.2012թ. N153-Ն որոշմամբ հաստատված ՀՕ-305-Ն օրենքի կիրարկումն ապահովող միջոցառումների ցանկի 18-րդ կետի կատարումը և կանոնակարգվում է փրկարարական ծառայողների ու Պետական հրդեհային և տեխնիկական անվտանգության տեսչության ծառայողների համազգեստի ներկա պայմաններին, ինչպես նաև գործող որոշումը ներկա կառավարման համակարգին ու իրավական ակտերին համապատասխանեցման խնդիրները:

	5.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է ՀՀ ԱԻՆ ՓԾ ծառայության կազմակերպման վարչության կողմից: 

	6.
	Ակնկալվող արդյունքը

	
	Սույն նախագծի ընդունման արդյունքում կնվազեցվի ծառայողներին տրվող համազգեստի քանակը, կվերացվեն նախկինում թույլ տրված բացթողոմները, փրկարարական ծառայության ուսանշանները որոշակիորեն կհամապատասխանեցվեն Հավաքական անվտանգության կազմակերպության անդամ երկրների, այլ երկրների նման ծառայությունների կոչումների համար սահմանված ուսադիրներին,  Հայաստանի  Հանրապետության կառավարության 2006 թվականի փետրվարի 2-ի N249-Ն որոշումը կհամապատասխանեցվի ներկայումս գործող այլ իրավական ակտերին:

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին 

	
	Սույն նախագծի ընդունմամբ այլ իրավական ակտեր ընդունման անհրաժեշտության չի առաջանում: 

	
	Միջազգային պայմանագրերով ստանձնած պարտավորությունների հետ համապատասխանությունը-համապատասխանում է ստանձնած պարտավորություններին:

	ՏԵՂԵԿԱՆՔ

Հասարակության մասնակցության մասին

	
	Նախագիծը հասարակության քննարկմանը դրված չի եղել:

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության

	
	Սույն որոշման նախագծի ընդունումը Հայաստանի Հանրապետության պետական բյուջեի եկամուտներում և ծախսերում ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:

